
GEMEENSKAP

Hulp tydens ‘n 
watertekort

In April 2026 het uiterste weerstoestande 
Nababeep en nabygeleë dorpe vir weke 
sonder water gelaat. 

Toe die munisipaliteit om hulp gevra het, 
het Orion Minerals nie gehuiwer nie en 
water uit een van ons boorgate aan die 
gemeenskap voorsien totdat dienste 
herstel is.

Ons is daartoe verbind om ons 
gemeenskappe te ondersteun en ‘n 
betekenisvolle impak te maak.

NUUS OOR ONS PROJEKTE 

April en Mei 2026 was besige maande vir Orion Minerals. Hier is wat gebeur het:
 

Glencore-ooreenkoms 
Ons is besig om ’n US$250 miljoen-finansieringsooreenkoms met Glencore, een 
van die grootste mynmaatskappye ter wêreld, te finaliseer. Die proses het langer 
geneem as wat ons voorsien het, maar sal binnekort afgehandel wees.

Waarvoor sal die geld gebruik word? Om PCZM te begin bou en 
ontwikkel. Glencore sal ook ons koperkonsentraat koop.

Finansiering verkry
Ons het onlangs R181 miljoen in fondse van beleggers bekom om ons Prieska- 
en Okiep-projekte verder te voer. 

	   Waarvoor sal die geld gebruik word? By PCZM sal hierdie geld ons 
help om vir konstruksie voor te berei. By Okiep sal dit verdere studies 
en eksplorasie ondersteun.

Industrial Development Corporation of South Africa (IDC)  
Die IDC het sy lening aan die Prieska-projek omskep in aandeelhouding. Dit 
beteken die IDC is nou ’n vennoot en het ’n direkte belang in die myn se sukses.

Nog koper by ons Okiep Copper Project (OCP) gevind
Ons het nog hoëgehalte koper by Flat Mine East gevind. Boorwerk 
gaan voort om beter te verstaan hoeveel koper beskikbaar is.
 
Eksplorasie vir nog meer potensiaal
Orion Minerals neem deel aan die 2026 BHP Xplor-program. Deur 
hierdie program van BHP, die wêreld se grootste mynmaatskappy, 
ontvang ons befondsing, asook besigheid en tegniese ondersteuning 
om ons te help om nuwe eksplorasie geleenthede, benewens ons 
huidige Prieska- en Okiep-projekte, te identifiseer. 

BEPLANNING VIR DIE TOEKOMS

 PRIESKA COPPER ZINC MINE (PCZM) VORDERING

Fietse van Perth 
tot Prieska

In Mei 2026, het ons Bicycles for 
Humanity Western Australia (B4HWA) met 
hul 15de bestaansjaar geluk gewens.

Vyf jaar gelede het B4HWA 420 gebruikte 
fietse aan gemeenskappe rondom PCZM 
geskenk. Dit het gelei tot die Scholar 
Mobility-program waardeur ons fietse aan 
nege skole voorsien het. Die fietse help 
kinders om betyds en veilig te arriveer, 
asook om in die skool te bly en het so ‘n 
positiewe impak op hul skoolwerk.


